
Аспан ашық, самал жел саябақтағы 
жапырақтарды тербетіп, еркіндік пен 
тыныштықтың лебіндей ескен. Осы бір 
бейбіт көріністің астарында қаншама 
жанқияр ерлік, қайғы мен үміт қатар 
өрілген. Міне, сол ерліктің ескерткіші 
– Азалы Ана мүсіні. Аңыраған ананың 
бейнесі – әр қазақтың жүрегіндегі соғыс 
салған жараның көрінісі.

Салтанатты шараға аудан әкімі 
Әділжан Арғынұлы, Ауған соғысының 
ардагері Серік Жұмабеков, сондай-
ақ аудандық қорғаныс істері жөніндегі 
бөлімнің бастығы Виталий Дарханов 

арнайы қатысып, жүрекжарды лебіздерін 
білдірді. Олар өз сөздерінде соғыстың 
ауыр зардаптарын, бейбіт күннің баға 
жетпес байлық екенін атап өтіп, ел 
тыныштығын сақтаудың әр азаматтың 
парызы екенін еске салды.

Жиналған жұртшылық қолдарын 
жүрек тұсына қойып, Ұлы Отан соғысында 
жанын пида еткен батырларды бір минут 
үнсіздікпен еске алды. Ол үнсіздік – 
соғыстың сойқанына қарсы айтылған 
үнсіз қарғыс та, бейбіт күнге деген шексіз 
алғыс та еді.

Гүл шоқтары Азалы Ананың етегіне 

қойылғанда, әр гүл сабағы – бір тағдыр, 
бір естелік, бір ұмытылмас оқиғадай 
әсер қалдырды. Сол сәтте жүректерде 
ортақ ой туды: "Енді ешқашан соғыс 
болмасын!"

Жеңіс – уақыттың ғана емес, рух
тың жеңісі. Ал рухтың биіктігі – осындай 
тағзыммен, ұрпақтың естелікті ұлық
тауымен сақталады.

Баршын ЕРТІСҚЫЗЫ
«Қарқаралы ауданының мәдениет 
және тілдерді дамыту бөлімі» ММ 

тапсырысымен

Сайыстың мақсаты өскелең ұр
пақтың бойына отансүйгіштік пен 
патриоттық қасиеттерді орнықтыру, 
туған ел мен жерге деген құрмет се
зімдерін арттыру болатын. Сайысқа 
қатысушылар өздерінің әскери дағ
дыларын, командалық жұмысын, 
сонымен бірге бойларындағы патриот
тық рухын көрсетті.

Сайыс барысында іс-шараға қаты
сушылар түрлі әскери тапсырмаларды 
орындап, тактикалық және страте
гиялық ойлау қабілеттерін сыннан 
өткізді. Сонымен қатар, адамзат 
тарихындағы ең ауыр апат, ІІ дүние
жүзілік соғыстың тарихы туралы бі
лімдерін көрсетіп, елімізден шыққан 
батырларды еске алды.

Әлемнің империялық пиғылдағы 
алпауыт державалары ықпалдылығы 
мен өктемдігін күшейту үшін бәсеке
лескен, халықаралық жағдай шие
леніскен қазіргі сәтте мемлекеттің 
тұтастығын сақтау және халықтың 
қауіпсіздігін қамтамасыз ету үшін ел
дің ертеңгі иелерін әскери тәртіпке 
баулу, олардың өз іс-әрекеттеріне жа

уапкершілік сезімін ояту, сондай-ақ 
топпен жұмыс істеу дағдыларын қа
лыптастыру, өзара бірлігі мен ұйым
шылдығын күшейту аса маңызды.

Шиеленісті бәсеке барысында ау
дан оқушылары әскери жаттығулар 
мен тапсырмаларды орындауда өз 
шеберліктерін паш етіп, Нұркен мен 
Мартбек, бүгінгі Тоқтар аталары сияқты 
қаһармандардың ұрпағы, нағыз жас 
ұландар екенін дәлелдеді.

Сайыс қорытындылары бойынша 
Жаңатоған аулындағы №14 ЖББ мек
тептің сайысшылары бірінші, Қар
қаралы қаласының О.А.Жәутіков атын
дағы №1 ЖББ мектептің талапкерлері 
екінші, Ақтасты аулындағы №32 ЖББ 
мектептің оқушылары үшінші орын
ға көтерілді. Батырлар рухы өскелең 
ұрпақты қанаттандырып, ел қорғаған 
қаһармандар ерлігі үлгі-өнеге бола
тынының дәлелі – осы!

Сайыс жеңімпаздары арнайы дип
ломдармен және сыйлықтармен мара
патталды.

Аруза САҒАТАЙҚЫЗЫ

200 бала оқитын мектепке Қа
рағанды облысының құрылыс, ар
хитектура және қала құрылысы 
басқармасы 2022 жылы тапсырыс 
берген болатын. Құны 1,5 миллиард 
теңге тұратын нысан құрылысын 
«ӨМІРЗАҚ» жауапкершілігі шектеулі 
серіктестігі жүзеге асырмақ бо
латын. Оны пайдалануға беру 
мерзімі өтіп кетсе де үш сатылы 
білім беру бағдарламасына сай 
200 жеткіншекке тәрбие мен білім 
беруге тиісті мектеп құрылысы әлі 
аяқталған жоқ. Осының себебін 
білмек болып облыстың құрылыс, 
архитектура және қала құрылысы 
басқармасына хабарласқан едік. 
Басқарма басшылығы баспасөз хат
шысы арқылы төмендегідей жауап 
қайтарды: 

– Қос қабатты дербес ғимарат
тан тұратын мектеп еденінің астын
да техникалық қызмет жүйесі ор
наласқан. Оқу корпусының әр қа
батының биіктігі 3,30, спорт залының 
биіктігі 6,00 метр, яғни стандартқа 

сай. Мектеп «Т» бейнелі, екі блок
тан тұрады: «А» оқу блогы тік төрт 
бұрышты, табанының өлшемі 
51,6Х15,9 метр; «Б» қосымша бло
гының табан өлшемі 42,6Х18 метр.

Оқу корпусы ойын алаңынан 
жасыл құрақты жолақтармен бө
лінеді. Ол оқу-тәжірибе және дене 
шынықтыру-спорт аумақтарынан 
бірдей қашықтықта. Мектеп кор
пустары көлік магистралынан 
мүмкіндігінше алыс орналасқан. 
Ғимарат даландарына өрт сөндіру 
машинасының, басқа да техниканың 
келу мүмкіндігі қарастырылған. 
Сондай-ақ, ғимаратты кедергісіз 
айналып жүруге болады. Мектеп 
учаскесінде дене шынықтыру-
спорттық, оқу-тәжірибелік, демалыс 
және шаруашылық аумақтары қам
тылады.

Өндірістің бұрын белгіленген 
уақыт мерзімінен кешігуіне байла
нысты жұмыс жүргізудің жаңа кес
тесі бекітілді. Осыған сай, нысан 
2025 жылдың 1 қыркүйегінде пай

Жеңіс күні

Жеңіс рухына тағзым

Мамырдың мамыражай күнінде Қарқаралының жүрегіндей болған орталық саябақтың төріндегі Азалы 
Ана ескерткішінің алдында ерекше толғаныс пен тебіреніске толы бір сәт орнады. Бұл – бейбіт өмірдің 
бағасын білетін, өткенге тағзым ететін ұрпақтың Ұлы Жеңістің 80 жылдығына арналған үнсіз, бірақ терең 
сырлы үн қатысы еді.

Мереке күнделігі
Отан қорғаушылар күні қарсаңында және ІІ дүниежүзілік соғыстағы 

жеңістің 80 жылдығына орай Қарқаралының Әлімхан Ермеков атындағы 
№2 орта мектебінде өңірдің 10-11 сыныптардың оқушылары арасында 
«Жас ұлан» атты әскери-патриоттық сайыс өткізілді.

Әскери сапта – 
жас сарбаздар

Анықтама телефоны:  8-775-548-3523 

БАСПАСӨЗ – 2025БАСПАСӨЗ – 2025
ҚҰРМЕТТІ ОҚЫРМАН!

Қарқаралы аудандық «Қарқаралы» газетіне екінші жарты 
жылдыққа жазылу науқаны басталды. Газетке жазылуды 

«Қазпошта» АҚ пошта байланысының барлық бөлімшелерінде, 
сондай-ақ 87755483523 whatsapp бойынша ресімдеуге болады

Индекс Санаттар Жазылу 
бағасы

65626 Жеке 
жазылушылар 
үшін

3435.20 тг

55626 Зейнеткерлер үшін 2865.20 тг
15626 Кәсіпорындар мен 

ұйымдар үшін
4215.20 тг

Күрделі құрылыс

«Арқаға ердің батқанын иесі білмес, ат білер...»
Соңғы жылдары ауылды дамытуға мемлекет тарапынан 

айтарлықтай көңіл бөлінуде. Соның ішінде, адамдардың өмірі 
мен денсаулығын қорғау, жас ұрпаққа тәрбие мен білім беру 
нысандарын салу үшін миллиардтаған теңге бюджет қаржысы 
жұмсалуда. Өкініштісі, осы ақша белгіленген уақытта толық 
және дұрыс игерілмей, нысан жоспарланған кезде пайдалануға 
берілмей, жобаға жауапты адамдарды да, ауыл тұрғындарын 
да әуре-сарсаңға салып қояды. Созбаққа салынған сондай 
құрылыстардың бірі ауданымыздағы Қасым Аманжолов 
ауылдық округіне қарасты Талды аулындағы мектеп үйі.

далануға берілмек.
Бүгінгі таңда құрылыс-құрастыру 

жұмыстары жаңа өндірістік кестеге 
сай жалғасуда. Қазір төмендегі ба
ғыттар бойынша жұмыстар атқа
рылуда: а) сыртқы кәріз ұрасын 
тарту, орындалуы 95 пайыз; ә) кәріз 
құдықтарын орнату, орындалуы 100 
пайыз; б) сыртқы кәріз ұрасына 
құбырлар орналастыру, орындалуы 
95 пайыз; в) ғимарат жертөлесіндегі 
жылу жүйесін құрастыру, орындалуы 
95 пайыз; г) мектептің электр же
лісін және әлсіз ток желісін тарту, 

орындалуы 95 пайыз; ғ) екінші 
қабаттың қабырғаларын сылау, 
орындалуы 95 пайыз, бірінші қа
баттың қабырғаларын сылау, орын
далуы 80 пайыз; д) екінші қабаттың 
еденін төсеу, орындалуы 99 пайыз, 
е) бірінші қабаттың еденін төсеу, 
орындалуы 50 пайыз; ж) төбе жа
бындысын торлау, 90 пайыз; з) 
төбе жабындысын орналастыру, 
орындалуы 40 пайыз; и) шатырды 
жылылау, орындалуы 25 пайыз; к) 
ғимаратты қоршау, орындалуы 25 
пайыз; л) мектеп қабырғасын жы

лылау құрылғысын орнату, орын
далуы 90 пайыз; м) желден қорғау 
қондырғысын құрастыру, орында
лысы 70 пайыз. Қазіргі сәтте ны
санда 54 жұмысшы және 3 техника 
еңбек етуде.

Мектеп ғимаратына тапсырыс 
беруші облыстың құрылыс, архи
тектура және қала құрылысы бас
қармасының жоғарыдағы жауабына 
қарағанда нысанды салу ешқандай 
төтенше жағдайсыз, алғашқыда 
қолға алынған жоба бойынша жүріп 
жатқандай. Олай болса, бастапқыда 
белгіленген пайдалануға беру 
мерзімінен неге кешікті? Артық 
жұмсалған қаржы, мектеп ұжымы 
мен оқушылар үлкен үмітпен күт
кен уақыт үшін кім жауап береді 
деген сауалдар жауапсыз қалды. 
Сондықтан, мектеп құрылысына 
тапсырыс беруші құзырлы мекемеге 
қайта хабарластық. Басқарма бас
шылығы баспасөз хатшысы арқылы 
былай жауап қайтарды:

– Ғимараттың жертөле қабатын 
құрастыру кезінде, жер асты суы 
таяу жатқандықтан, іргетастың 
шөккендігі белгілі болды. Жүргізілген 
техникалық зерттеу нәтижесінде 
анықталған кемшіліктерді негізге 
алып, нысанды толық қайта бұзу 
туралы шешім қабылданды (2023 
жылғы 1 маусымдағы №6-7.567 хат). 
Жоба қайта түзетілді (2023 жылғы 
17 тамыз, №АЕХР-0020/23). Қазіргі 
таңда кемшіліктер толық жойылды, 
ескі іргетас толық бұзылып алынып, 

жаңа іргетас құрастырылды.
Инженерлік-зерттеу жұмысының 

барысында жобалаушылар учаске 
жерінің ерекшелігін есепке алмаған 
екен. Құжатты қайта жасау жұмысы 
жобалаушылардың есебінен атқа
рылды. Сондықтан, артық ақша 
жұмсалған жоқ.

Мектеп құрылысына тапсырыс 
берген құзырлы мекеменің жауабы 
осы. Сонда «уақыт – ақша» дейтін 
принцип есепке алынбағаны ма? 
Ғимаратты пайдалануға беру бір
неше жылға кешіктірілгені үшін 
ешкім жауап бермей ме? Ең аяғы, 
жертөле қабаты аяқталған құры
лыстың іргетасын бұзып, қайта 
қалау үшін бірер ай уақыт, құрылыс 
материалдары, жұмысшылар 
мен техника күші жұмсалды емес 
пе? Бұл қай мекеме арқылы жұм
салса да мемлекеттің есебінен 
төленетіні белгілі. Мұны Қарағанды 
облысының құрылыс, архитектура 
және қала құрылысы басқармасын 
тізгіндеп отырған азаматтар біл
мейді деп айта алмаймыз. Бірақ, 
әдеттегідей жалпақшешейлігіне ба
сып, жігерлі шешім қабылдаудан 
тартынып, жауырды жаба тоқуы 
еріксіз қынжылтады. Өйткені, бұл 
кемшіліктердің зардабы қаладағы 
әкім-қараларға емес, ауылдағы 
жұртқа тиеді. «Арқаға ердің бат
қанын иесі білмес, ат білер...» деген 
осы шығар.

Е.ОРАЗБАЙ



2 17 мамыр, 2025 жыл
Ресми

"NC Engineering" ЖШС 
№1844-EL М лицензиялық 
алаңды барлау жоспарына әсер 
етуге экологиялық рұқсат алу 
үшін материалдар (НДВ, ПЭК, 
ПУО, ПМ) бойынша қоғамдық 
тыңдаулар өткізу туралы хабар
лайды-43-71-(10г-5а-23,24) 
М-43-71- (10г -5в-1 ,2 ,3 ,4 ,6 ) 
Қарағанды облысында 
орналасқан, Қарқаралы ауданы.

Аумағына әсер етуі мүмкін 
және аумағында қоғамдық тың
даулар өткізілетін әкімшілік-ау
мақтық бірліктердің тізбесі (егер 
тыңдаудың бір пәні бойынша 
қоғамдық тыңдаулар біреуден 
артық әкімшілік-аумақтық бір
лікте өткізілсе): Қарағанды об
лысы, Қарқаралы ауданы, Айна
булак с.

Әсер ететін аумақ - 
Қарағанды облысы, Қарқаралы 
ауданы.

Әсер ету аймағының 
географиялық координаттары: 
49°34'26.12"С, 76°11'38.19"В.

Тыңдау 27.06.2025 ж.сағат 
15.00-де мына мекен-жай бой
ынша өтеді: Қарағанды облысы, 
Қарқаралы ауданы, Абай а/о, 
Айнабұлақ ауылы, Меңдеке 
Батыр көшесі,15 әкімдік 
ғимараты.

Тыңдауларға қатысу үшін 
мына сілтеме бойынша өту 
керек: https://us04web.zoom.us/j/
2603380520?pwd=EemgQaa0I
WT1cIYZthGuV2IBbA6CUr.1&o
mn=75495650453

Конференция ID: 260 338 
0520. Қол жеткізу коды: zMkb3T.

Ашық жиналысты өткізу 

мерзімі қоғамдық тыңдауларға 
қатысушылардың шешімі 
бойынша қатарынан бес жұмыс 
күніне дейін ұзартылуы мүмкін.

Бастамашы – «NC Engine
ering» ЖШС. тел 87058067808

Жобалау құжаттамасын 
әзірлеуші «Иваненко А. А.» ЖК.  
ҚР Қоршаған ортаны қорғау ми
нистрлігі берген 11.04.2008 ж. 
№01801р мемлекеттік лицен
зиясы. тел. 8(702)1889815.

Жергілікті атқарушы 
орган (ЖАО) – "Қарағанды 
облысының Табиғи ресурстар 
және табиғат пайдалануды 
реттеу басқармасы" ММ, e-mail: 
exper t iza .upr_krg@mai l . ru , 
Қарағанды қ., Лобода к-сі, 20. 
тел: 8 (7212) 56-81-66.

Қоғамдық тыңдауларға шыға
рылатын материалдар ақпарат
тық жүйеге орналастырылатын 
болады https://ndbecology.gov.
kz/ және жергілікті атқарушы 
органның ресми интернет-
ресурсында: https://www.gov.
kz/memleket/entities/karaganda-
tabigat?lang=ru

Барлық ескертулер және/
немесе ұсыныстар қоршаған 
орта мен табиғи ресурстардың 
жай-күйі туралы Ұлттық 
деректер банкінің сайтында, 
сондай-ақ ЖАО мекенжайы 
бойынша қоғамдық тыңдаулар 
өткізілетін күнге дейін 3 жұмыс 
күнінен кешіктірілмейтін 
мерзімде қабылданады.

Қосымша ақпаратты 
e-mail арқылы алуға болады 
consult_ecopro@mail.ru. и тел: 
8(702)1889815.

Кассациялық соттарды Жо
ғарғы Сот Төрағасының Жоғары 
Сот Кеңесімен  келісілген ұсынуы  
бойынша Қазақстан Республика
сының Президенті құрады, қайта 
ұйымдастырады, атауын өзгертеді 
және  таратады. Кассациялықсоттар 
судьяларының жалпы санын  
Жоғарғы Сот ТөрағасыныңЖоғары 
Сот Кеңесімен келісілген ұсынуы 
бойынша Қазақстан Республика
сының Президенті бекітеді.

Жоғарғы Сот Төрағасы уәкілетті 
органның ұсынуы негізінде әрбір 
кассациялық сот үшін судьялардың 
санын Жоғары Сот Кеңесімен 
келісу бойынша белгілейді.

Кассациялық сот төраға
дан және судьялардан тұрады. 
Кассациялық сотта мамандан
дырылған құрамдар құрылуы 

мүмкін. Мамандандырылған құ
рамдарды кассациялық сот
тың төрағасы жасақтайды. Жал
пы  отырыс кассациялық сот 
органы болып табылады. Су
дья лауазымына кандидат
тардың моральдық-адамгершілік 
қасиеттерін  бағалау үшін кас
сациялық сот жанынан консуль
тативтік-кеңесші орган – Соттармен 
өзара іс-қимыл жөніндегі кеңес 
құрылады. Кассациялық сот су
дьялары лауазымдарына кан
дидаттар бойынша қорытын
дыларды Соттармен өзара іс-қи
мыл жөніндегі кеңес Жоғары Сот 
Кеңесіне құжаттарды тапсыру 
мерзімі аяқталғанға дейін беруге 
тиіс. Соттармен өзара іс-қимыл 
жөніндегі кеңестің қорытындысы 
ұсынымдық сипатта болады.  

№ 
р/с

Сайлау 
учаскесінің нөмірі 
мен атауы

Учаскелік сайлау комиссиясының 
орналасқан жері, орталығы және 
телефоны

Учаскелік сайлау комиссиясының құрамы 

Абай аумақтық сайлау округі

1 № 572 сайлау 
учаскесі

Айнабұлақ ауылы, Абай ауылдық 
клубы, Тәттімбет көшесі, 15 үй, 
тел:8-721-32-51315

Төраға - Егешов Берик Кулжанбекович,  
Төраға орынбасары - Саметов Еркебулан Нурланович,  
Хатшы - Ботабекова Бакыт Рымбековна,  
Мүшелер: Арилина Куралай Токеновна, Такумова Арай Жуманиязовна

2 № 573 сайлау 
учаскесі

Мыржық ауылы, Мыржық 16 үй 1,  
тел:8-72159-60301

Төраға - Ныгметов Асылбек Рымбекович,  
Төраға орынбасары - Төкеш Гулжан Қайырбекқызы,  
Хатшы - Уатаева Жанар Шаймуратовна,  
Мүшелер: Бекеев Нуртолеу Кайроллаевич, Сагындыкова Арай Тлеукеновна

Жанатоған аумақтық сайлау округі

3 № 588 сайлау 
учаскесі

Жаңатоған ауылы, «Қарағанды 
облысы Қарқаралы ауданы Жаңатоған 
ауылының жалпы білім беретін 
№ 14 орта мектебі» коммуналдық 
мемлекеттік мекемесі, Ұшқын көшесі, 
39 үй, тел:8-72146-52485

Төраға - Абдилдин Сайран Кенесбекович,  
Төраға орынбасары - Камзина Зауре Каригуловна,  
Хатшы - Сахынбекова Динара Айткеновна,  
Мүшелер: Сыздыков Еркин Орынбаевич, Қайролла Айбол Кәріғұлұлы

4 № 589 сайлау 
учаскесі

Ежебай ауылы, тұрғын үй, Ежебай 
14 үй 2 пәтер, жеке үй, тел:8-72146-
52124

Төраға - Сүлейменова Орик Ныгметовна,  
Төраға орынбасары - Қази Берік Тишбекұлы,  
Хатшы - Абдрахманов Канат Даутбекович,  
Мүшелер: Мукашев Ербол Кабыкенович, Махметжан Мадияр Халижанұлы

Нұркен Әбдіров аумақтық сайлау округі

5 № 590 сайлау 
учаскесі

Жарлы ауылы, Нүркен ауылдық 
клубы, Машанов көшесі, 35 үй, 
тел:8-72146-52168

Төраға - Канафин Сапар Тлеухорович,  
Төраға орынбасары - Мазина Жанат Турганбаевна,  
Хатшы - Нұрмағанбет Жібек Серікқызы,  
Мүшелер: Зубайрина Амина Мажитовна, Иманкулова Асел Ерденовна

Мәди аумақтық сайлау округі

6 № 600 сайлау 
учаскесі

Айрық ауылы, Мәди ауылдық клубы, 
Тәттімбет көшесі, 9 үй, тел:8-72147-
57243

Төраға  - Кенжебекова Балауса Дауренбековна,
Төраға орынбасары - Бейсекева Гульбану Нурахметовна,
Хатшы - Рахимова Балжан Канатовна,
Мүшелер: Қошанов Дастан Рымбекович, Муканова Алмагуль Жакановна

7 № 601 сайлау 
учаскесі

Едірей ауылы, тұрғын үй, № 6, 
тел:8-72147-57325

Төраға  - Төкешов Бекболат Қайырбекұлы, 
Төраға орынбасары - Байтуякова Альфия Болатовна, 
Хатшы - Альякбарова Назым Дарисламовна, 
Мүшелер: Смагулова Камаш Оспантаевна, Шакенова Рымтай Армиевна

Қарағанды облысы Қарқаралы ауданының аумақтық сайлау комиссиясы

Қарағанды облысы Қарқаралы ауданының аумақтық 
сайлау комиссиясының ХАБАРЛАМАСЫ 

Қарқаралы ауданының аумақтық сайлау 
комиссиясы «Қазақстан Республикасындағы 
сайлау туралы» Қазақстан Республикасының 
Конституциялық заңының 14 бабы 8-1 
тармағына, 113-1 бабына сәйкес, Қарқаралы 
ауданының аумақтық сайлау комиссиясының 
2025 жылғы 14 мамырдағы №21 қаулысымен 

2025 жылдың 22 маусымға Қарағанды облысы 
Қарқаралы ауданы Абай, Жанатоған, Нұркен 
Әбдіров және Мәди ауылдық округтерінің 
әкімдерін сайлауы тағайындалғанын хабар
лайды.

2025 жылғы 22 маусымға тағайындалған 
Қарағанды облысы Қарқаралы ауданы Абай, 

Жанатоған, Нұркен Әбдіров және Мәди 
ауылдық округтерінің әкімдерін сайлау кезін
дегі сайлау комиссиялардың орналасқан оры
ны және сайлау комиссиялардың құрамдары

Қарқаралы аудандық 
сайлау комиссиясы 

№ Аудандық сайлау комиссиясының орналасқан жері Аудандық сайлау комиссиясының құрамы
1 Қарқаралы қаласы, Т.Әубәкіров көшесі, 19 үй. 3 каб. 

Тел 8-72146-31445, karkar_tik@krg.gov.kz
Комиссияның төрағасы - Нуркенов Слямиден Камашевич
Төрағаның орынбасары - Ахмадиев Канат Наркенович
Комиссияның хатшысы - Кабиров Жандос Еркинович
Комиссияның мүшелері: Ахметова Гулдана Кадировна, Игишев Жасулан 
Куанович, Кенжебаева Анар Маратовна, Сулейменов Даурен Меиргалиевич

Аумақтық сайлау округтерінің учаскелік сайлау комиссиялары

ТОО «NC Engineering»   уве
домляет о проведении  об
щественных слушаний по ма
териалам (НДВ, ПЭК, ПУО, ПМ) 
для получения экологического 
разрешение на воздействие к 
плану разведки Лицензионной 
площади №1844-EL М-43-71-
(10г-5а-23,24) М-43-71-(10г-
5в-1,2,3,4,6) находящиеся в 
Карагандинской области, Кар
каралинский район.

Перечень административно-
территориальных единиц на 
территорию которых может 
быть оказано воздействие и 
на территории которых будут 
проведены общественные 
слушания (если общественные 
слушания по одному и тому 
же предмету слушаний 
проводятся более чем в 
одной административно-
территориальной единице): 
Карагандинская область, 
Каркаралинский район, c. 
Айнабулак.

Территория, на которую 
оказывается воздействие -  Ка
рагандинская область, Карка
ралинский район.

Географические координаты  
территории воздействия: 
49°34'26.12"С, 76°11'38.19"В.

Слушания состоятся  
27.06.2025 г. в 15.00 часов 
по адресу: Карагандинская 
область, Каркаралинский район, 
Абайский с/о, с. Айнабулак, 
ул. Мендеке Батыр,15 здание 
акимата.

Для участия в слушаниях 
необходимо пройти по ссылке: 
https://us04web.zoom.us/j/260
3380520?pwd=EemgQaa0IW
T1cIYZthGuV2IBbA6CUr.1&o
mn=75495650453

Идентификатор конферен
ции: 260 338 0520. Код доступа: 

zMkb3T.
Срок проведения открытого 

собрания может быть продлен 
до пяти последовательных 
рабочих дней по решению 
участников общественных 
слушаний.

Инициатор – ТОО «NC 
Engineering». тел 87019744853

Разработчик проектной 
документации проекта 
ИП «Иваненко А.А.». 
Государственная лицензия 
№01801Р от 11.04.2008 г выдан
ной Министерством охраны 
окружающей среды РК тел. 
8(702)1889815.

Местный исполнительный 
орган (МИО) – ГУ «Управ
ление природных ресурсов 
и регулирования природо
пользования Карагандинской 
области», e-mail:  expertiza.
upr_krg@mail.ru г. Караганда, 
ул. Лободы, 20. тел: 8 (7212) 56-
81-66.

Материалы, выносимые 
на общественные слушания, 
будут размещены на 
Информационной системе  
https://ndbecology.gov.kz/ и 
официальном интернет-ресурсе 
местного исполнительного 
органа: https://www.gov.kz/
memleket/entities/karaganda-
tabigat?lang=ru.

Все замечания и/или пред
ложения принимаются в срок не 
позднее 3 рабочих дней до даты 
проведения общественных 
слушаний на сайте Нацио
нального банка данных о сос
тоянии окружающей среды и 
природных ресурсов, а также по 
адресу МИО.

Дополнительную инфор
мацию можно получить по 
e-mail: consult_ecopro@mail.ru. 
и тел: 8(702)1889815.

ХАБАРЛАНДЫРУ

ОБЪЯВЛЕНИЕ

Адам және заң

Қазақстан Республикасының сот жүйесі мен 
судьяларының мәртебесі 

«Қазақстан Республикасының сот жүйесі мен 
судьяларының мәртебесі туралы» Конституциялық заңы 
2-1-тараумен толықтырылды. Онда кассациялық сот жөнінде 
норма көзделген. 

Кассациялық сот:
1) сот істері мен материалдарын 

кассациялық сатыдағы сот ретінде 
қарайды;

2) сот практикасын зерде
лейді және оны жинақтау қоры
тындылары бойынша төмен тұрған 
сот сатыларының сот төрелігін 
іске асыруы кезінде заңдылықтың 
сақталу мәселелерін қарайды;

3) заңда көзделген басқа да 
өкілеттіктерді жүзеге асырады.

Кассациялық сот төрағасы 
судья болып табылады және судья 
міндеттерін атқарумен қатар:

1) сотта сот ісін жүргізуді ұй
ымдастыру мәселелерін шешеді;

2) кассациялық соттың жалпы 
отырыстарын шақырады және 
оларға төрағалық етеді;

3) сот істерін қарау кезінде 
заңдылықты өрескел бұзғаны үшін 
облыстық соттың сот алқасының 
төрағасын, облыстық сот төрағасын, 
кассациялық сот судьясын тәртіптік 
жауаптылыққа тарту немесе тарт

пау туралы ұсынымды Сот жю
риіне беру туралы мәселені Қа
зақстан Республикасының заңна

масында белгіленген мерзімдер
де кассациялық соттың жалпы 
отырысының талқылауына шы
ғаруды, сондай-ақ материалдарды 
Сот жюриіне жіберуді қамтамасыз 
етеді;

4) сыбайлас жемқорлыққа қар
сы іс-қимыл жасау және судья 
әдебі нормаларын сақтау жөніндегі 
жұмысты қамтамасыз етеді;

5) кассациялық соттың жұмыс 
жоспарын бекітеді;

6) сот практикасын зерделеуді 
ұйымдастырады;

7) өкімдер шығарады;
8) азаматтарды жеке қабыл

дауды жүргізеді;
9) заңда көзделген басқа да 

өкілеттіктерді жүзеге асырады.

Жазира АБДРАХМАНОВА,
Қарқаралы аудандық 

сотының судьясы

Жеңіс жалғасы – ел жадында

Қасиетті Қарқаралы жерінде 
Ұлы Жеңістің 80 жылдығы ерек
ше құрметпен атап өтілді. Ма
мыражай бейбіт өмір – батыр 
бабаларымыздың жанқияр ерлігі 
мен елдік мұратының жемісі. Отан 
үшін от кешкен ардагерлердің 
өнегелі жолы – бүгінгі ұрпаққа 
ұлағат пен рух береді.

Осы орайда Қарқаралы аудан
дық  балалар кітапханасында 
«Жеңістің рухы биік, даңқы мәң
гілік» атты мерекелік кеш ұй
ымдастырылды. Мақсат – жас ұр
паққа елін сүйген ерлердің ерлігін 
үлгі етіп, отансүйгіштік рухта тәр
биелеу.

Кешке ел тарихына еңбегі сің
ген ардақты азаматтар арнайы 
шақырылды. Соғыс ардагері Мұ
сатаев Жакия ақсақалдың қызы, 

«Жеңістің рухы – биік, даңқы – мәңгілік»Қарқаралы аудандық 
балалар кітапханасында 
Ұлы Жеңістің 80 жылдығына 
арналған тағылымды кеш өтті.

кітапхана саласының ардагері, 
ұзақ жылдар аудандық балалар 
кітапханасын басқарған Раушан 
Жақияқызы, өлкетанушы, Қазақс
тан Журналистер одағының мү
шесі Саят Оспанов, саналы 
ғұмырын білім саласына арна
ған ұлағатты ұстаз Мариям 
Төлеуханқызы, тарихи-өлкетану 
музейінің ғылыми қызметкері 
Сәтбек Қабиденұлы сынды тұл
ғалар жастармен жүздесіп, тағы
лымды естеліктерімен бөлісті.

Кешке №1 Жәутіков атындағы 
қазақ орта мектебінің 1-сынып 
оқушылары сынып жетекшілері 
Қарлыға Барисовнамен бірге қа
тысып, патриоттық әндер орын
дап, жүрек тебірентер өлеңдер 
оқыды. «Жас сарбаздар» клубы
ның жетекшісі, ұстаз Дулат 
Ералин, сондай-ақ Отан соғысы 

ардагерінің немересі Айдана Ду
латқызы кештің мазмұнды өтуіне 
белсенді атсалысты.

Іс-шара барысында «Ешкім 
де, ештеңе де ұмытылмайды» 
атты бейнебаян көрсетіліп, соғыс 
жылдарындағы жауынгерлердің 
жанқияр ерлігі туралы деректер 
келтірілді. Сонымен қатар, кітап
ханада «Жеңістің рухы биік, даң
қы мәңгілік» атты арнайы кітап 
көрмесі ұйымдастырылып, ке
лушілерге тақырыптық әдебиет
тер таныстырылды.

Кеш соңында қатысушылар 
бейбіт өмір үшін тілектерін тілеп, 
ардагерлерге шексіз ризашы
лықтарын білдірді. Ардақты ер
лердің ерлігі ел есінде мәңгі сақ
талып, олардың өнегесі ұрпақ са
насында жаңғырып тұрары сөзсіз.

Маржан ҚАУЫМБЕК, 
Қарқаралы аудандық 

балалар кітапханасының 
кітапханашысы

Ресми

Қарқаралы қаласының қадірменді тұр
ғыны, «Қайран жастық» ардагерлер ан
самблінің белді мүшесі, құрметті ана, асыл 
әже – Бақтыбала БЕДЕНОВАНЫ 80 жасқа 
толуымен шын жүректен құттықтаймыз!

Бақтыбала – өнегелі өмірі мен ақыл-
парасатын, кең пейілі мен дарқан көңілін 
ұрпақ тәрбиесіне арнап келе жатқан аяулы 
жан. Ел ішіндегі сыйлы келбетімен, үлкенге 
– құрмет, кішіге – ізет көрсете білген биязы 
болмысымен көпке үлгі.

Саналы ғұмырының әрбір белесі ұрпаққа 
үлгі, ағайын-туысқа тірек болып келе жатқан 
апамызға денсаулық пен ұзақ ғұмыр, отбасының амандығын, шат-
шадыман күндер тілейміз. Балалары мен немерелерінің ортасында 
күміс қоңыраудай сыңғырлап, алтын көпірдей арайлап жүре беріңіз!

80 жас туған күнің құтты болсын,
Өміріңіз шаттық пен нұрға толсың.
Қызықты күндеріңіз арайланып,
Көкірегіңіз күмбірлеген күйге толсын.
Немерелер қуаныш сыйлап талай,
Амандықпен жетіңіз жүзге қарай!

Құрметпен: «Қайран жастық» ардагерлер ансамблі

2024 жылдың тамыз айының 
26 күні қайтыс болған азамат  
БАЙМАКАНОВ БЕЙБИТ  атына 
мұрагерлік іс ашылды. Барлық 
мүдделі адамдар Қарқаралы 
қаласы Т.Әубәкіров көшесі 21А 
ғимарат 3-бөлме мекенжайы 
бойынша (фотосалон ғима
раты) нотариус Какибаев Дау
лет Амангельдиевичке хабар
ласуыңызға болады. Тел. 8 702 
391 0 333  

***
09 қаңтар 2025 жылы қай

тыс болған азамат Мухтаров  
Омиржан Амирбековичтің аты
на мұралық істің ашылуына 
байланысты, барлық мүдделі 
тұлғаларға Қарқаралы қала
сы, Т.Әубәкіров көшесі 36-
шы үй  №3-ші кеңсе (ЦОН-ға 
қарсы 5 қабатты үйдің 1-ші 
подъезінің 2-ші қабаты) ме
кен-жай бойынша нотариус 
Разакова Асет Аннасовнаға 
хабарласуларыңыз сұралады. 
Телефон: 31-515, 8-7017514937

***
Азаматша ХАСЕНОВ СА

КЕН 27.10.2024  жылы қайтыс 
болғандықтан, мұрагерлік іс 
ашылды. Барлық мүдделі адам
дарға: (КТ «Қарқаралы» ғима
ратында орналасқан) мекен-
жай бойынша нотариус Ж.М. 
Рахимоваға хабарласуларыңыз 
сұралады. Телефон: 8 /72146/ 
33016, 8 701 487 99 54. 

***
2025 жылдың қаңтар айы

ның 19 күні қайтыс болған 
азамат  БАБАЙБЕКОВ СЕРИК 
НЕСИПБЕКОВИЧ  атына мұра
герлік іс ашылды. Барлық мүд
делі адамдар Қарқаралы қа
ласы Т.Әубәкіров көшесі 21А 
ғимарат 3-бөлме мекенжайы 
бойынша (фотосалон ғима
раты) нотариус Какибаев Дау
лет Амангельдиевичке хабар
ласуыңызға болады. Тел. 8 702 
391 0 333  

Әкеміз Әмірбайұлы Мақан 
11.05.1923 жылы Қарағанды облысы, 
Қу ауданы (қазіргі Егіндібұлақ ауылы) 
Жертұмсық деген елді мекенде дү
ниеге келген. Руы Тарақты. Өмір 
бойы Балқантау жерінің қасиетті 
табиғаты сұлу Бастал бөлімшесінде 
өмір сүрген. Ұлы Отан соғысының 
ардагері. 2003 жылы 9 мамырда 
өмірден озған. Әкеміз – тек біздің 
емес, бүкіл ұрпағының мақтанышы, 
өмірі мен өнегесі шежіреге айналған 
дара тұлға деп есептейміз. 

Биыл Ұлы Жеңістің 80 жылдығы 
– ата-бабаларымыздың ерен ерлігі 
мен шексіз қайсарлығын еске алатын 
қасиетті күн. Осы бір тарихи сәтте біз 
жүрегіміздің төрінде әкемізді – май
дангерді, соғыс және еңбек арда
герін, ұрпаққа үлгі болған азаматты 
үлкен сағынышпен еске аламыз.

Саяси сүргін кезеңінде арқа сүйер 
ағалары мен асқар тау әкесінен айы
рылған соң әпкелері Қайша мен 
Қадишаның қолында ер жетті. Ба
уыры Белгібай екеуін барынша мейі
рім мен сүйіспеншілікте тәрбиелеген 
мейірімді жандардың бірі болатын. 

Әкеміздің айтуынан, сонау сұра
пыл 1942 жылдың күзінде Қарқаралы 
қаласынан Қу ауданынан Белгібаев 
Қайырбек және т.б. біраз Қарқаралы 
өңірі азаматтары Ұлы Отан соғысына 
аттанады екен. Соғыста иығына сна
ряд жаңғырығы тиіп жараланады. 
Біраз госпитальда емделген соң 
қайтадан Кеңес армиясы қатарына 
қосылады. Соғыстан соң Кореяда 
1,5-2 жыл Кеңес Армия қатарында 
болып, аман-есен Отанына оралған. 

Соғыстың ауыр жылдарын арт
қа тастап, бейбіт өмірге оралған соң, 
өмірлік жары – аяулы анамыз Әб
діғалымқызы Бәтимамен бірге тағ
дырдың талай сынағына төтеп беріп, 
9 перзентті тәрбиелеп өсірді. Бастал 
ауылында әкеміз ферма меңгерушісі 
қызметінде, өзінің алғырлығы мен 
пысықтығының арқасында бұдан 
кейін де кеңшарда көптеген  (қойма 
меңгерушісі, есепші, бас есепші си
яқты) қызметтерді абыроймен ат

Халқының амандығы, 
жерінің тұтастығы үшін отқа 
түсіп, өмірін қатерге тіккен 
батыр бабаларымыздың 
ерлігі – мәңгілік ұмытылмас 
тағылым. Солардың бірі 
– Ұлы Отан соғысының 
ардагері, елге сыйлы еңбек 
майталманы Айтмағанбет 
Төлекеев еді.

Ол 1912 жылы Павлодар 
облысыда дүниеге келген. XXV 
партсъезд атындағы колхозда 
еңбек етіп жүрген кезінде, 1941 
жылы алапат соғыс басталып, 
Отан алдындағы борышын өтеу
ге аттанады. Сол жылдың 15 
шілдесінде Павлодар әскери 
комиссариаты арқылы 115-ат
қыштар бригадасының құрамын
да майданға кірді.

1943 жылы шайқастардың бі
рінде ауыр жараланып, сол ая
ғынан мүгедек болып, елге ІІ-топ 
мүгедегі ретінде оралады. Бірақ 
бұл қайсар азаматты тоқтатқан 
жоқ. 1948 жылы Қу ауданына 
қарасты Энгельс колхозына қо

Қарқаралы қаласының тұрғыны, қадірлі 
көршіміз ҚЫМБАТ СОВЕТХАНҚЫЗЫ БАЙБО
СЫНОВАНЫ мерейлі 50 жасқа толуымен шын 
жүректен құттықтаймыз!

Бұл белес – адам ғұмырының алтын ар
қауы саналатын, өткен мен болашақты тоғыс
тыратын тағылымды кезең. Елу жас – ардың, 
парасаттың, ақыл мен сабырдың кемеліне 
келген шағы.

Қымбат Советханқызы, Сіз осы уақытқа 
дейінгі ғұмырыңызда отбасыңыздың берекесін 
арттырып, айналаңызға шуағыңызды шашып, 

көпшіліктің құрметі мен ризашылығына бөленіп келесіз. Ізгілігіңіз 
бен ақжарқын мінезіңіз – көршілеріңізге үлгі, көңіл төрінде ұялаған 
мейіріміңіз – көпке ортақ қуаныш.

Өмір жолыңыз жарқын істер мен мәнді сәттерге толы болсын. 
Алдағы күндеріңіз де береке мен шаттыққа ұлассын. Деніңіз сау, 
отбасыңыз аман, ғұмырыңыз ұзақ болғай! Әрдайым шат күлкіге 
толы күн кешіп, жақын-жуықтарыңыздың шексіз сүйіспеншілігі мен 
құрметіне бөлене беріңіз!

Ізгі тілекпен: Т.Әубәкіров көшесінің 60 және 60А үй тұрғындары

ХАБАРЛАНДЫРУ

2025 жылдың 19 сәуіріндегі 
«Қарқаралы» аудандық газетінің 
№15 санындағы «ХАБАРЛАМА 
Қарағанды облысының Қар
қаралы ауданында шаруа не
месе фермер қожалығын, ау
ыл шаруашылығы өндірісін 
жүргізу үшін уақытша өтеулі 
жер пайдалану (жалға алу) 
құқығын беру бойынша конкурс 
өткізу туралы» жарияланған 
хабарламада 2025 жылдың 
21 мамырында өткізілетін кон
курс комиссия құрылымын 
жаңадан құруға байланысты 
өткізілмейтіндігін хабарлаймыз. 

Конкурсты өткізу мерзімі қо
сымша хабарланатын болады. 

Қосымша ақпаратты "Қар
қаралы ауданының жер 
қатынастары бөлімі" Мемле
кеттік мекемесінен мына мекен-
жай бойынша алуға болады: 
Қарағанды облысы, Қарқаралы 
ауданы, Бөкейханов көшесі 40. 
Байланыс тел/факс 8 (72146) 
31404.

Құттықтаймыз!

Қарқаралы  аудандық  білім  бөлімі  мен   білім   беру қызмет
керлері  кәсіподақ комитеті  зейнеткер, кәсіподақ ардагері  Рахым 
Рахымбергенұлына жолдасы Гүлнар Мұқашқызының қайтыс  бо
луына  байланысты   қайғысына    ортақтаса  отырып  көңіл  айтады.

                
Қарқаралы  аудандық  білім  бөлімі  мен   білім   беру қызмет

керлері  кәсіподақ  комитеті  және Қарқаралы қаласының №1 орта 
мектеп ұжымы білім бөлімінің есепшісі Рахымбергенова Гүлмираға 
және №1 орта мектебінің дене шынықтыру пәнінің мұғалімі 
Рахымберген Думанға аналары  Гүлнар Мұқашқызының қайтыс  
болуына  байланысты   қайғыларына   ортақтаса  отырып  көңіл  
айтады.

Қарқаралы  аудандық  білім  бөлімі  мен   білім   беру қыз
меткерлері  кәсіподақ  комитеті  және Қарқаралы қаласының №1 ор
та мектеп ұжымы шет тілі пәнінің мұғалімі Мырсамыкова Зулфияға 
әпкесі  Гульжиханның қайтыс  болуына  байланысты   қайғысына 
ортақтаса  отырып  көңіл  айтады.

Қарқаралы ауданының аумақтық сайлау комиссиясы Тәттімбет 
ауылдық округі Ақтасты ауылындағы №581 сайлау учаскесінің 
төрағасы Өмірбаев Жанбота Мұратұлының мезгілсіз қайтыс 
болуына байланысты марқұмның отбасына, ағайын-туыстарына 
қайғыларына ортақтаса отырып көңіл айтады. 

Қарқаралы  аудандық  білім  бөлімі  мен   білім   беру қызмет
керлері  кәсіподақ  комитеті  және Қоянды  ауылына қарасты № 35 
орта мектеп ұжымы  осы  мектептің  мұғалімі   Калиакпарова Ал
магүл  Тауекеловнаға анасы  Мағауияның қайтыс  болуына  бай
ланысты   қайғысына   ортақтаса  отырып  көңіл  айтады.

Қарқаралы  аудандық  білім  бөлімі  мен   білім   беру қызмет
керлері  кәсіподақ  комитеті  және Талды ауылының №19 орта 
мектеп ұжымы осы мектептің қазақ тілі мен әдебиеті пәні мұғалімі 
Смаханова Майраға әкесі  Қайырбектің қайтыс  болуына  бай
ланысты   қайғысына ортақтаса отырып көңіл айтады.

Қарқаралы қаласының тұрғыны, аяу
лы анамыз, асыл әжеміз – Гүлмайра 
ТАЙЖАНҚЫЗЫ!

Сізді 80 жасыңызбен шын жүректен 
құттықтаймыз! Бұл – мағыналы да, мерейлі 
жас. Өмір жолыңыз – ұрпағыңызға үлгі, 
парасат пен мейірімге толы ғұмырыңыз – 
бәрімізге өнеге.

Саналы ғұмырыңызды ел игілігіне 
арнап, өнегелі ұрпақ өсіріп, айналаңызға 
шуағыңызды шашып келе жатқаныңыз – 
бәрімізге үлгі. Өмір жолыңыз – парасат 
пен сабырдың, мейірім мен ізгіліктің 
айқын көрінісі.

Ұл-қыздарыңыздың, немере-шөберелеріңіздің қызығын көріп, 
ағайын-туыстың алтын қазығы, береке-бірліктің символы болып, 
арамызда аман-есен жүре беріңіз. 

Сіз – шаңырағымыздың берекесі, ұрпағыңыздың ақылшысы, 
жүрегіміздің шуағысыз. Ұлағатты тәрбиеңіз бен сарқылмас 
сүйіспеншілігіңіз үшін алғысымыз шексіз. Сіздің ақ батамен өткен 
әр күніңіз – бізге нұр, бағыт, аманат.

Әрбір таң шаттықпен басталып, денсаулығыңыз мықты, 
ғұмырыңыз ұзақ болғай! 

Сексеннің сеңгіріне жеттің бүгін,
Шуағыңмен нұрланды барша күнің.
Ақ тілеулі анасы, дана әжесі –
Сізге тарту болсын бұл жыр-үмітім.

Текті сөзбен тәрбиелеп ұрпақты,
Жарық қылып жүрекке нұр тапты.
Балаларың, немере-шөберең де,
Мақтаныш қып Сізді үлгі қып бақты.

Құтты болсын жасыңыз, асыл Ана,
Аман жүріп, шаттыққа толы сана.
Жүзге жетіп, жайнай беріңіз әркез,
Сіз барда – береке ортамызда.

Құрметпен: балалары, немере-шөберелері

Құттықтаймыз!

Құттықтаймыз!

Тағзым

«Сағынышпен өрілген хат»

қарды. Анамыз екеуі бірге тіршілік 
кешіп, өмір жолында бір-біріне ті
рек, бала-шағасына пана болды. 
Әкеміз Мақан – шапшаң, сезімтал, 
сақ мінезді, жауапкершілігі зор, бірақ 
жүрегі жұмсақ, қыз балаға деген 
ерекше ілтипатпен қарайтын тұлға 
болды. Анамыз Бәтима – сабырлы, 
мейірімді, кеңпейіл жан еді. Екеуінің 
өмірлік сабақтары – бізге жол сілтер 
шамшырақ.

Бүгінде сол әке-шешемізден та
раған ұрпақ – немере, шөбере, жиен, 
жиеншар болып, үлкен бәйтерекке 
айналып отыр. Аллаға сансыз шүкір 
дейміз!

Біздің бір білгеніміз әкеміз еш 
дүниеге қызықпайтын, соғыстан 
аман келгенінен болар азға қанағат, 
барға шүкір етіп отыратын. “Ешкім 
ешкімнің уақытын алуға құқысы 
жоқ”, – деген қағиданы ұстанатын 
әкеміз, бәрімізді темірдей тәртіпке 
баулып өсірді. Ауылымызда төрт 
жылдық қана бастауыш мектеп 
болғандықтан, қалған оқуымызды 
біздер аудан орталығына қатынап 
оқыдық, мектепке келіп. Сабақ 
үлгерімдерімізді тексеріп кететін, 
“Оқу инемен құдық қазғандай”, – деп 
жиі қайталап, сабақты жақсы оқы
ғанымыз үшін мақтанып, марқайып 
жүретін. Қыз балаларына ешқашан 
ұрыспақ түгіл, қатты сөз айтпайтын 
еді. Тым шолжыңдасақ ең қатты 

ұрысқаны: “Шешең келсін, соған 
айтамын”, – дейтін. Әкем әр баласына 
жүрек жылуымен қарап, әрқайсысын 
өзіне тән сөзбен еркелететін. Гау
хар деген ортаншы қызын «Кіді қы
зым» деп еркелеткенінде, сол сөз
дің ішінде ерекше мейірім мен мақ
таныш жатқанын сезетінмін, – деп 
еске аламыз. Сіңіліміз Рыскүлді ар
қасына салып алып, «Айналайын» 
деп, «Бом-бори» дейтін еркелікпен 
баурап алатын. Жігерлі мінезімен 
көзге түскен Торғын деген қызын 
«Жігерлі қызым» деп мақтан тұтатын. 
Үлкен әпкем Көкемізді (есімі Мәлике) 
«Әнші қызым» деп сүйсінетін. Әр 
сөзінде жылулық, әр көзқарасында 
мейірім мен тәрбие жататын.

Өткен өмірімізге, балалық ша
ғымызға оралсақ, Әкеміздің тер сің
ген көйлегіне басымызды қойып еш 
алаңсыз отырған, оның шексіз мей
іріміне толы күндері есімізге түсіп, 
еріксіз көзге жас келеді. Қаншама 
туыс-бауыр, балдыздары біздің үйде 
жүріп емін-еркін ер жетті. Оның өзі 
Әкеміздің бойы кеңдігінен шығар.

Қорыта айтарымыз өлең жолда
рындағыдай “Менің әкем, менің 
Әкем – ең жақсы адам”.

Осы бейбіт күнімізге титтей бол
сын өз үлесін қосқаныңыз үшін ұр
пақтарыңнан мың тағзым.

Жан әкеміз – соғыс өрті шарпыған 
ауыр жылдардың куәгері ғана емес, 
бейбіт күннің қадірін білген, ел үшін, 
ұрпақ үшін өмір сүрген жан еді. Әкеміз 
әрдайым адалдық пен еңбекқорлықты, 
батырлық пен сабырлықты биік қойған 
азаматтардың бірі. Оның жарқын 
бейнесі біз үшін – шын мәніндегі ерлік 
пен ар-намыстың символы болып 
сақталады.

Бүгінде оның артында қалған 
ұрпақтары тәуелсіз еліміздің көк туын 
желбіретіп, бейбіт өмірдің қадірін те
рең түсініп келеді. Әкеміздің есімі 
біздің жүрегімізде мәңгі сақталады. 
Рақмет сізге, Жан әке! Ерлігіңіз – ел
ге, өнегеңіз – ұрпаққа мұра!

 Сағынышпен еске алушылар: 
Мақанның қыздары

ныс аударып, еңбекке қайта 
араласты. Жұмыскерден бастап 
бригадир, мал фермасының 
меңгерушісі сынды жауапты 
қызметтер атқарып, еліне адал 
қызмет етті. Ел ішінде беделді, 
ісіне ұқыпты, сөзіне берік азамат 
ретінде танылды.

Саналы ғұмырында алған 
марапаттары – оның елге сіңір
ген еңбегінің айқын дәлелі. 
1961 жылы «Ұлы Отан соғысы» 

орденімен, 1975, 1985 және 1995 
жылдары Ұлы Жеңістің 30, 40 
және 50 жылдығына арналған 
мерейтойлық медальдармен 
марапатталды. 1995 жылы 8 
мамырда Қазыбек би ауданы 
әкімінің және аудандық арда
герлер кеңесінің Құттықтау ха
тына ие болса, 9 мамырда Қа
зақстан Республикасының Тұң
ғыш Президенті Нұрсұлтан На
зарбаевтың да Құттықтау хаты 
тапсырылды.

Жұбайы Жамал Қыпшақбаева 
тыл ардагері ретінде ел ішінде 
қадірлі ана болды. Екеуі бір шаңырақ 
астында ұрпақ тәрбиелеп, елге 
өнеге көрсетті. Бүгінде балалары, 
немерелері мен шөберелері ата 
жолын жалғап, білім мен еңбек 
саласында қызмет етіп жүр.

Мұндай азаматтарға бас иіп, 
тағзым ету – біздің парызымыз. 
Себебі олар – бүгінгі бейбіт күн
нің бастауында тұрған рухы биік 
тұлғалар.

Раушан ТӨЛЕКЕЕВ,
зейнеткер ұстаз, 

Қазақстан білім озаты

ЕСКЕ АЛУ
Теректі ауылының тумасы, аяу

лы ана, әпкеміз АНАР АХМЕТ
ҚЫЗЫНЫҢ бұл фәниден өткеніне 
23 мамыр күні қырық күн толады.

Әпкеміздің өмірі – мағыналы, 
ісі – өнегелі, сөзі – шынайы еді. Ол 
баршаға қамқор, досқа адал, ата-
анасына мейірімді, бала-шағасына 
қорған болған жан болатын. Адал 
еңбегімен, ашық көңілімен, ел-
жұртқа деген сыйласымды қарым-
қатынасымен ел есінде қалды.

Ол кеткенімен – артында 
жақсы аты, сыйлас жандары мен 
сағынышты жүректер қалды. 
Әпкеміздің орны ойсырап тұр, 
жылы сөздері, жарқын жүзі мен ізгі істері естен кетпейді.

Арамызда жүргендей сезілетін жарқын бейнесі, жайсаң 
мінезі, ақжарқын көңілі жадымызда мәңгі сақталады. Оның 
орнын ешкім толтыра алмайды. Жаны жәннатта, рухы шат 
болғай!

Жылы жүзің, әсем бейнең есімде,
Мейіріміңмен із қалдырдың жүректе.
Әрқашанда баурап жүрдің біздерді,
Сыңғырлаған дауысыңмен көңілді.

Бауырмал ең арамызда мейірлі,
Жылы жүзің, сұлу көзің есімде.
Ұмытпаймыз жылы жарқын жүзіңді,
Еске алумен өтеміз ғой әр күні.

Еске алушылар: туған-туыстары

Объявление
Я, Токарева Алла Сергеевна, 04.06.1972 года рождения, 

обучалась в средней школе №2 им. А. Ермекова в 1980-1988 годах. 
Аттестат о среднем образовании, выданный в 1988 году, утерян. 
Считаю данный документ недействительным. Контактный телефон: 
8 775 660 5265.

Азаматша ШАЙКЕНОВА КУЛЯН 26.12.2024  жылы қайтыс 
болғандықтан, мұрагерлік іс ашылды. Барлық мүдделі адамдарға: 
(КТ «Қарқаралы» ғимаратында орналасқан) мекен-жай бойынша 
нотариус Ж.М. Рахимоваға хабарласуларыңыз сұралады. Телефон 
: 8 /72146/ 33016, 8 701 487 99 54. 

Біздің электрондық  поштамыз:
 Karkaraly_TOO@mail.ru 

Біздің байланыс телефонымыз:
8-775-548-3523

Аталған білім ордасы ғасырлық 
белесіне қадам басар тұста «100 
жылдыққа – 100 шара» жобасын 
қолға алып, тәрбиелік мәні зор іс-
шараларды жүйелі түрде жүзеге 
асырып отыр. Сол тағылымды 
бастамалардың бірі – 30 сәуір 
күні өткен Батқұлдин Сағындық 
Бостыбайұлы атындағы аймақтық 
математика пәні бойынша 
олимпиада болды.

Сағындық Бостыбайұлы 
1936 жылы 1 мамырда Қарқа
ралы ауданының Жаңа ауыл кол
хозында (қазіргі Бесоба ауылының 
Қызылту бөлімшесі) дүниеге 
келген. Бала кезден білімге құштар 
болып өскен Сағындық аға 1954 
жылы Қарағанды педагогикалық 
институтының физика-математика 
факультетіне түсіп, 1959 жылы 
жоғары оқу орнын тәмамдаған.

Сол жылы еңбек жолын Саран 
қаласындағы Абай атындағы 
педагогикалық училищеде ұстаз 
болып бастап, осы оқу ордасында 
14 жыл бойы табанды еңбек 
етті. Осы жылдар аралығында 
450-ден астам бастауыш сынып 
мұғалімдерін даярлап шығарды. 

Одан соң Егіндібұлақ мәдени-
сауық орталығының өнерпаздары 
ауыл тұрғындарына әннен ша
шу шашты. Арқан тарту мен 
шағын футболдан турнир өт
кізілді. Жиынның соңынан ауыл 
мешітінде алаштың аяулы пер
зентінің аруағына дұға бағыш
талып, жиналған қауымға ас 
берілді. 

Коммунистік солақай саясат
тың жазықсыз құрбаны, мемлекет 
және қоғам қайраткері, жалынды 
публицист, елдің құқықтық жүйесі 
қалыптасуына айрықша еңбек 
сіңірген қазақ халқының аяулы 
перзенті Нығмет Нұрмақовтың 
туғанына – 130 жыл. Ол 1895 
жылы 25 сәуірде бұрынғы Семей 
губерниясы, Қарқаралы уезі, Қу 
болысында (қазіргі Қарағанды 
облысы, Қарқаралы ауданының 
Егіндібұлақ өңірі) жарық дүние 
есігін ашты. 

42 жыл ғана жер басып жүрген 
қысқа ғұмырын Нығмет Нұрмақов 
елінің экономикалық, әлеуметтік, 
құқықтық дамуына бағыштап, 
ерекше қажыр-қайратымен, сұң
ғыла біліктілігімен азаматтық, 
тұлғалық қасиетін көрсетіп үл
герді. Кеңестік тоталитарлық 
қуғын-сүргіннің құрбандығы 
ақталғаннан кейін оның есімі 
туып-өскен өңірінде орналасқан 
шаруашылыққа, бұрынғы Егінді
бұлақ ауданының «Қаратау» 
совхозына берілген еді. 1990 
жылдардағы сәтсіз реформалар 
салдарынан ауылдық елді 
мекендер құлдырап, совхоздар 
жабылып, Егіндібұлақ ауданы 
таратылғаннан кейін бұрын 
шаруашылық орналасқан Са
рытау ауылдық округі қай
раткердің есімін иеленді. Қазір 
округ тұрғындары өздерін Н.Нұр
мақовтың жерлестеріміз және 
мұрагерлеріміз деп есептейді. 

Нығмет Нұрмақов ауылдық 
округінің Өсібай ауылында 
Алаш арысы, мемлекет жә
не қоғам қайраткері, қазақ хал

қының ардақты ұлы Нығмет 
Нұрмақовтың туғанына 130 жыл 
толуына орай кең ауқымды ру
хани-спорттық іс-шара ұйым
дастырылды.

Ұлттық болмыс пен ұрпақ 
жадында өшпестей із қалдырған 
Нығмет Нұрмақовтың есімін 
ардақтау мақсатында ұйым
дастырылған шара ауқымды 
деңгейде аталып өтті. Таңертең 
ауыл мешітінде ас беріліп, ата 
рухына Құран бағышталып, ауыл 
ақсақалдары мен жамағат бір 
сәттік үнсіздікпен тағзым етті. 
Бұл – рухани сабақтастық пен ұлт 
мұратына адалдықтың белгісі.

Шараның жалғасы ауыл жас
тарын спортқа баулуға бағыт
талған жарыстармен өрбіді. 
Атап айтқанда, ұлттық рухты 
көтеретін футбол және арқан 
тарту сайыстары өткізіліп, оған 
Мәди, Тәттімбет, Абай, Егін
дібұлақ, Қаракөл және Теректі 
ауылдарынан келген спортшы
лар мен ауыл әкімдері қатысып, 
ынтымақ пен достықтың үлгісін 
көрсетті.

Футбол жарысының қорытын
дысы бойынша: 1-орынды Қа
ракөл ауылы, 2-орынды Нығмет 
Нұрмақов ауылы, 3-орынды Те
ректі ауылы еншіледі.

Арқан тарту бәсекесінде: 
1-орын – Нығмет Нұрмақов 
ауылы, 2-орын – Мәди ауылы, 
3-орын – Тәттімбет ауылының 
еншісінде болды.

Шара барысында Егіндібұлақ 
мәдени-сауық орталығының 
өнерпаздары ауыл тұрғындарына 
әннен шашу шашты.

Нығмет Нұрмақовтың өне
гелі өмір жолы мен елі үшін 
сіңірген еңбегі – бүгінгі ұрпақ 
үшін сарқылмас рухани қазына. 
Осындай тағылымды шаралар 
ұлт рухын биіктетіп, жас буынды 
елжандылыққа баулитыны сөзсіз. 

Аруза САҒАТАЙҚЫЗЫ

Бұл – тек ескерткіш қана емес, 
ел есінен кетпейтін ерлік пен ең
бекке деген мәңгілік тағзым. Соғыс 
жылдары Тәттімбет ауылдық ок
ругінен 80-нен астам азамат май
данға аттанған екен. Сол боз
дақтардың 87-інің есімі мәрмәр 
тақтаға қашалып, ақ таспен өрілген 
қабырғаға жазылды. Ортасында 
– Қызыл Жұлдыздың бейнесі, сол 
жағында – майдан даласында ер
лікпен қаза тапқан 50-ге жуық жа
уынгердің, ал оң жағында – аман 

Білім

Ұстазға деген шәкірт құрметі«Ұстаздық – ұлы есім» 
деген дана халқымыз 
ұстазға әрдайым ерекше 
құрметпен қарап, оның 
еңбегін бағалаған. 
Саналы ғұмырын өскелең 
ұрпақтың тәрбиесіне 
арнаған, есімі ел есінде 
жатталып, өнегесімен 
өрнек болған тұлғалардың 
бірі – Батқұлдин Сағындық 
Бостыбайұлы еді. Бүгінде 
ұлағатты ұстаздың 
есімі өзі қызмет еткен 
Қарқаралы ауданы, 
Бесоба ауылындағы №8 
тірек мектебінде ерекше 
ілтипатпен ұлықталып 
келеді.

Кейіннен Саран қаласындағы №3 
мектептің директоры, ал 1974 
жылдан 2001 жылға дейін Бесоба 
ауылындағы №8 орта мектептің 
басшысы болып, ширек ғасыр білім 
беру ісіне өлшеусіз үлес қосты.

Ұлағатты ұстаздың еңбегі 
мемлекет тарапынан да елеусіз 
қалмады. Ол Ыбырай Алтынсарин 
медалінің, «Еңбектегі ерлігі 
үшін» және «Еңбек ардагері» 
медальдарының, сондай-ақ 
КСРО Оқу министрлігінің Құрмет 
грамотасының иегері атанды.

Бүгінде Бесоба мектебіндегі 
информатика кабинеті ұлағатты 
ұстаздың атымен аталып, мек
теп мұражайында арнайы бұрыш 
ұйымдастырылған. Ұстаз алдынан 
дәріс алып, бүгінде ел тізгінін 
ұстаған тұлғалардың бірі – Бұқар 
жырау ауданының әкімі Ерлан 
Құсайын.

Ұстаздың есімін ұлықтау мақ
сатында оның ұрпақтары биыл 
алғаш рет аймақтық пәндік олим
пиада өткізуді қолға алды. Игі 

іске демеушілік көрсеткен ұрпағы 
– Баткулда Жандос Ғаниұлы. Ол 
сайыс жеңімпаздарына ақшалай 
және ынталандыру сыйлықтарын 
тарту етіп, ұстазға деген шынайы 
құрметтің жарқын үлгісін көрсетті.

Олимпиадаға Бесоба ауылы
ның №8 тірек мектебі, ЖББ №3 
мектеп және №13 негізгі орта 
мектептен барлығы 34 оқушы 
қатысты. Сайыс екі кезең бойынша 
өтті. І орын – №8 тірек мектебінің 
6-сынып оқушысы Бейсен 
Нұрасыл (арнайы кубок, медаль, 
диплом және 30 000 теңге ақшалай 
сыйлық); ІІ орын – №8 мектептің 
9-сынып оқушысы Рахымбай 
Меруерт пен №3 мектептің 5-сынып 
оқушысы Темірғалиев Бекасыл (20 
000 теңге, медаль және диплом); 
ІІІ орын – №8 мектептің 5-сынып 
оқушылары Құрал Әлинұр, Орал 
Айназ, Тұрсын Аят (10 000 теңге, 
медаль және диплом).

Сонымен қатар, 6 оқушыға 
Алғыс хаттар мен ынталандыру 
сыйлықтары берілді. Барлық 

қатысушыға арнайы сертифи
каттар табыс етілді.

Шара барысында Сағындық 
Бостыбайұлымен қатар еңбек 
еткен ардагер ұстаз Шайкенова 
Ботагөз апай естеліктерімен бө
лісіп, шәкірті Ерлан Құсайын 
мен 2023-2024 оқу жылындағы 
стипендия иегері Төлеген Ай
дананың бейнеқұттықтауы көрер
мен назарына ұсынылды.

Мектеп ұжымы ұлағатты ұс
таздың ұрпағы Баткулда Жандос 
Ғаниұлына шынайы алғысын 
білдіре отырып, бұл дәстүрдің жыл 
сайын жалғасын табатынына сенім 
білдірді. Оқушылардың пәнге деген 
қызығушылығын арттырып, сапалы 
білімге ынталандыратын осындай 
игі шаралар ұстаз рухына деген 
тағзым мен ұрпақтың тәрбиесіне 
қосылған зор үлес болмақ.

Ұлпан ОМАРОВА,
Қарқаралы ауданы, 

Бесоба ауылы
№8 тірек мектебі (РО) КММ

математика пәні мұғалімі

Тағзым

Арқалықтағы ардагерлер рухына тағзым
Ұлы Жеңістің 80 

жылдығы Тәттімбет 
ауылдық округінде ерекше 
рухпен, тағылымды 
іспен атап өтілді. Ауыл 
тұрғындары мен елге 
еңбегі сіңген ардагерлердің 
ұрпақтары жұмыла отырып, 
соғыс даласына аттанып, 
елге оралмаған боздақтар 
мен бейбіт өмірде еңбек 
еткен майдангерлердің 
рухына арнап «Ардагерлер 
алаңын» ашты.

оралып, елдің өсіп-өркендеуіне 
үлес қосқан 37 ардагердің аты-жөні 
тұр.

Алаңның ашылуына ауылдың 
ардақты азаматтары, атақты шопан, 
Социалистік Еңбек Ері Сайлау Бі
ләловтің ұрпақтары, Тәттімбет ау
ылдық округінің тұрғындары және 

Германиядағы Кеңес әскери тобы 
Варшава келісім шарты қоғамдық 
бірлестігінің Қарағанды облысы 
бойынша төрағасы Егінбай Слямов 
бастаған жерлестер белсене ат
салысты.

Алаңның ашылу рәсімінде ауыл 
ақсақалдары мен жас буын өкілдері 

бас қосып, ерлікті еске алды, 
шейіт болған жауынгерлер рухына 
Құран бағыштап, гүл шоқтарын 
қойды. Жиналған жұртшылық бұл 
ескерткіш – тарихқа тағзым, елдік 
пен ерлікті ұлықтаудың үлгісі екенін 
атап өтті.

– Бұл – тек ескерткіш емес, ел
дің жүрегіндегі естелік. Біз үшін 
ардагерлеріміздің ерлігі – ұмы
тылмас өнеге, – деді шара бары
сында ауыл тұрғыны Егінбай Сля
мов.

Бұл – өткенге құрмет, ерлікке 
тағзым, ұрпаққа аманат. Елі үшін 
жанын қиған жауынгерлердің есі
мін ұмытпау – әрбір азаматтың 
борышы. Арқалықтықтардың бұл 
бастамасы – елдік пен бірліктің, 
отансүйгіштік рухтың жарқын үлгісі.

Тәттімбет жұртшылығының бұл 
бастамасы – ерлікке құрметтің, ел
ге деген сүйіспеншіліктің жарқын 
көрінісі. Ұрпақ жадында жатталып, 
ел есінде сақталатын мұндай та
ғылымды істер жалғаса бермек.

Диляра АРҒЫН

Нығмет Нұрмақов – 130 жыл
Округ орталығы Өсібай аулында Нығмет Нұрмақовтың 

туғанына 130 жыл толған мерейтойы аталып өтті. Мерекелік 
шараға қатысушыларды ауыл әкімі Нұрлыбек Мәуленұлы 
құттықтады.

Ұлы тұлғаны 
ұлықтады

Түйткілді тақырып

Өйткені, әңгіме болғандай тө
тенше жағдай орын алса, бұл 
адамдардың денсаулығына, тіп
ті өміріне қауіп төндіретіні хақ. 
Қарқаралының қала мәртебесі 
болғанымен, мұндағы тұрғындар
дың негізгі күнкөрісі жеке мен
шігіндегі малға тәуелді. Ал қаладан 
өріп шығатын малдың басым 
бөлігі Жырымның суын ішеді, өзен 
бойына жайылады. Жырымға кәріз 
суы құйылса, уланған малдан тө
ңірекке түрлі ауру, індет тарауы 
әбден мүмкін.

Жоғарыдағы жайсыз хабардың 

«Жел болмаса, шөп басы қимылдамайды» Дүйсенбіден бері Қарқаралы 
қаласы тұрғындарының 
қолданысында болған кәріз 
суы Жырым өзеніне құйылып 
кетті деген қауесет тарап, 
тіпті ол қоғамдық желіге 
шығып, өңір жұртшылығын 
дүрліктіргені белгілі. 

түбін кептіру үшін басқа тәсіл 
қолдану қатаң ескертілді (мәтіннің 
түпнұсқадағы сөз қолданысы, емлесі 
толық сақталды)».

Жоғарыдағы жауапты көпшілік
ке түсінікті тілге көшірсек, кәріз 
суының өзенге құйылу фактісі 
тіркелмеген. Бірақ, су тазалау 
ғимаратының құрылысын жүргі
зіп жатқан мердігер «ХМСУ Шым
кентмелиорация» ЖШС (бас
шысы Сапаралы Қарсыбаев) 
тарапынан жетінші сүзгі алаңына 
жиналған суды далаға ағызылғаны 
айтылады. Тазалықтан толық өтіп 
болмаған су далаға босатылса, 
мал жайылымына зиянын тигізуі 
әбден мүмкін. «Жел болмаса, 
шөптің басы қимылдамайды» дейді 
ескіден қалған ескі сөз. Бәлкім, 
Қарқаралының тұрғындарын 
дүрліктірген осы әрекет шығар.

Е.САРЫМЫРЗА

қаншалықты ақиқатқа саятынын, 
қауесет шығуына не себеп бол
ғанын білу үшін Қарқаралыдағы құ
зырлы мекемелердің тізгінін ұстаған 
басшыларға хабарласып көрдік. 

– Кәріз суларын сүзгі алаңдарға 
айдайтын екі сорғының бірі жанып 
кетіп, апатты жағдай орын алғанын 
дүйсенбі күні таңертең естідім. 
Сәскенің кезінде оқиға болған жерге 
барғанымда жанып кеткен сорғының 
бөлшектері ауыстырылып, іске 
қосылған екен. Бұл қондырғылар 
«Қарқаралы су» мекемесінің 
құзырында. Ол қала әкімшілігіне 
бағынышты емес, «Қарқаралы 
ауданының тұрғын үй-коммуналдық 
шаруашылық, жолаушылар көлігі 
және автомобиль жолдары бөлімі» 
мемлекеттік мекемесіне қарайды. 

Сондықтан, біз сорғылардың жұ
мысын қадағалай алмаймыз, – деді 
Қарқаралы қаласының әкімі Аслан 
Рахымбергенов.

«Қарқаралы су» мекемесінің 
басшысы Ғалым Мұсағалиевтің де 
тиісті уәжі бар екен: – Қарқаралыда 
су мәселесі ертеден айтылуда. 
Қаланың айналасындағы жер асты 
суы жетімсіз. Жарлы – Қарқаралы 
су жүйесі желісін тарту қажеттілігі 
де сондықтан пайда болды. Кәріз 
суын сүзгі алаңдарға айдайтын 
сорғы істен шыққан жағдайда лас 
судың арнайы тоспадан асып кетуі 
бұрын да орын алған. Бірақ, оның 
Жырым өзеніне құйылып кетуіне 
жол бермейміз. Мәселені жоғарғы 
орындар, облыс әкімі Ермағанбет 
Бөлекбаев мырза да жақсы 

біледі. Мені қызметтен босатқан 
күннің өзінде Қарқаралы суға 
жарып, кәріздің лас суы тазарып 
шықпайды. Бұл жұмысты кешенді 
түрде іске асыру керек, – дейді ол. 

Сатылап-сатылап аудан әкімінің 
коммуналдық шаруашылық саласына 
жауапты орынбасары Данияр Омаров 
мырзамен тілдестік. Өзінің ауылдарды 
аралап жүргенін алдыға тартқан 
ол кәріз суын соратын қондырғыда 
болғанын, күн тәртібіндегі мәселе 
жөнінде тұжырым жасалғанын айтып, 
аудан әкімінің баспасөз хатшысы БАҚ 
үшін әзірленген жауапты жіберетінін 
білдірді. Енді осы мәтінге назар 
аударыңыздар: «Әлеуметтік желіде 
Жырым өзеніне кәріз сулары ағып 
жатыр деген видео тараған. Барып 
қарау кезінде Қарқаралы су мекемесінің 

кәріз суларды сүзгі алаңдарға 
айдайтын сорғы істен шыққаны және 
оны айырбастау жұмыстары жүргізіліп 
жатқаны белгілі болды. 

Тасып, өзенге ағу фактісі тір
келмеді. Кейін тағы бір видео та
рады. Ол жерде кәріз суларын 
тазартатын сүзгі алаңдарынан құ
рылыс жүргізіп жатқан мекеме та
рапынан қазып суды дала ағызу орын 
алды деп көрсетілген. Барып қарау 
кезінде қазылған орын көмілген және 
мердігер айтуы бойынша сметалық 
құжаттамаға сәйкес түбін тазарту 
жүргізіліп жатыр, түбін кептіру 
мақсатында 7-ші сүзгі алаңындағы 
бұрышта жиналып тұрған суды ағызу 
жүргізілген. Ол сулар алдыңғы 6 
сүзгі алаңдарынан өткен су екені 
айтылды. Алдағы уақытта мердігерге 


